
КОМИ РЕСПУБЛИКАЛӦН ОЛАНПАС

Дінму вотъяс, пеняяс да штрапъяс мынтан кадколаст нюжӧдӧм либӧ найӧс вочасӧн мынтӧм вылӧ содтӧд помкаяс да мукӧд условие индӧм йылысь
Примитӧма Коми Республикаса 
Каналан Сӧветӧн



2016 вося урасьӧм тӧлысь 18 лунӧ
Тайӧ Оланпассӧ примитӧма Россия Федерацияса вот кодекслӧн 64 статьяса 12 пункт серти да сійӧ индӧ Коми Республикаын дінму вотъяс, пеняяс да штрапъяс мынтан кадколаст нюжӧдӧм либӧ найӧс вочасӧн мынтӧм вылӧ содтӧд помкаяс да мукӧд условие Россия Федерацияса вот кодексӧн урчитӧм помкаяс да условиеяс дорӧ.

1 статья. Дінму вотъяс, пеняяс да штрапъяс мынтан кадколаст нюжӧдӧм либӧ найӧс вочасӧн мынтӧм вылӧ содтӧд помкаӧн лоӧ Коми Республикаын ӧти нырвизя муниципальнӧй юкӧн мутасын (монокарын) тайӧ Оланпас дорӧ содтӧд серти экономика удж сикасъясысь ӧтиӧс колана мортӧн збыльмӧдӧм, а сідзжӧ тайӧ Оланпаслӧн 2 статьяын индӧм условиеяслы лӧсялӧм.
2 статья. Тайӧ Оланпаслӧн 1 статьяын индӧм содтӧд помка серти  дінму вотъяс, пеняяс да штрапъяс мынтан кадколаст нюжӧдӧм либӧ найӧс вочасӧн мынтӧм вылӧ позянлун сетсьӧ колана мортлы, кор сійӧ лӧсялӧ:

1) колана условиеяслы, татшӧмъяслы, кор:

а) Коми Республика мутасын организациясӧ канмусянь пасйӧма;

б) Коми Республикаын ӧти нырвизя муниципальнӧй юкӧн мутасын (монокарын) колана мортлӧн эм эмбур (эмбур юкӧн);

в) колана морт сетӧма дінму вотъяс, пеняяс да штрапъяс мынтан кадколаст нюжӧдӧм либӧ найӧс вочасӧн мынтӧм йылысь шыӧдчӧм федеральнӧй оланпастэчас серти уполномочитӧм органӧ документъяс лыддьӧг сетӧмӧн, кутшӧмӧс урчитӧма Коми Республикаса Веськӧдлан котырӧн; 

г) колана морт оз участвуйт вот мынтысьяслӧн ӧтувъя котырын;

2) ӧти либӧ став условиеяслы ӧттшӧтш, татшӧмъяслы, кор:

а) колана мортлӧн уджалысьяслӧн шӧркодь лыд пайыс Коми Республикаын лӧсялана ӧти нырвизя муниципальнӧй юкӧнын организацияясса уджалысьяслӧн шӧр лыдын (ичӧт предпринимательство субъектъястӧг) лоӧ 10 %-ысь оз этшаджык;

б) активъяслӧн ӧтувъя доныс колана мортлӧн бухгалтерскӧй (финансӧвӧй) отчётносьт мыччӧдъяс серти бӧръя отчётнӧй кадпас вылӧ лоӧ 250 млн. шайтысь оз этшаджык.

3 статья. Тайӧ Оланпаслӧн 1 статьяын индӧм содтӧд помка серти  дінму вотъяс, пеняяс да штрапъяс мынтан кадколаст нюжӧдны либӧ найӧс вочасӧн мынтыны позянлун сетігӧн уджйӧз мында вылӧ прӧчентъяс оз содтысьны.

4 статья. Дінму вотъяс, пеняяс да штрапъяс мынтан кадколаст нюжӧдны либӧ найӧс вочасӧн мынтыны кӧ позянлунсӧ сетӧма тайӧ Оланпаслӧн 1 статьяын индӧм содтӧд помка серти, дінму вотъяс, пеняяс да штрапъяс мынтан кадколаст нюжӧдны либӧ найӧс вочасӧн мынтыны сетӧны кадколастӧ, кутшӧм оз вевтырт ӧти во, уджйӧз мындасӧ колана мортӧн ӧтчыдысьӧн либӧ юкӧнъясӧн мынтӧмӧн.
5 статья. Тайӧ Оланпасыс вынсялӧ сійӧс официальнӧя йӧзӧдан лунсянь да паськалӧ 2016 вося тӧвшӧр тӧлысь 1 лунсянь артмӧм инӧда йитӧдъяс вылӧ.
Коми Республикаса Юралысьлысь                                             
могъяс недыр олӧмӧ пӧртысь





   С.А. Гапликов
Сыктывкар

2016 вося рака тӧлысь 1 лун
15-РЗ №
"Дінму вотъяс, пеняяс 
да штрапъяс мынтан

кадколаст нюжӧдӧм либӧ

найӧс вочасӧн мынтӧм вылӧ 

содтӧд помкаяс да мукӧд
условие индӧм йылысь"

Коми Республикаса Оланпас дорӧ

содтӧд

ЭКОНОМИКА УДЖ СИКАСЪЯС, 

кутшӧмъясӧс збыльмӧдігӧн колана мортлы нюжӧдӧны
 дінму вотъяс, пеняяс да штрапъяс мынтан кадколастсӧ

 либӧ сетӧны позянлун найӧс мынтыны вочасӧн
	Д/в №
	Экономика удж сикасъяс
	ОКВЭД код (класс, классув, группа, группаув, сикас)

	1.
	Вӧр видзӧм да вӧр заптӧм
	02.01

	2.
	Из шом му пытшкын перйӧм
	10.10.12 

	3.
	Из шом бурмӧдӧм
	10.10.21

	4.
	Пу пилитӧм да стружитӧм; пу кӧтӧдӧм
	20.1

	5.
	Шпон, фанера, плитаяс, панельяс вӧчӧм
	20.2

	6.
	Лемалӧм фанера, пу плитаяс да панельяс вӧчӧм
	20.20.1

	7.
	Электроэнергия юклӧм
	40.10.3

	8.
	Электрическӧй везъяслысь уджавны вермӧмсӧ могмӧдӧм серти удж
	40.10.5

	9.
	Ру да пӧсь ва (шоныд энергия) вӧчӧм
	40.30.1


Кожевина 3599 пас
